
Kamalamba Navavarana Kirtanas

ಕಮಲಾಂಬಾ ನವಾವರಣಂ ಕೀರ್ತನಾನಿ

ಅಥ ನವಾವರಣಧ್ಯಾನಕೀರ್ತನಂ .

ನವಾವರಣಧ್ಯಾನಕೀರ್ತನಂ .

.. ಕಮಲಾಂಬಿಕೇ ..

ರಾಗಂ ತೋಡಿ - ರೂಪಕ ತಾಳಂ
ಪಲ್ಲವಿ
ಕಮಲಾಂಬಿಕೇ ಆಶ್ರಿತಕಲ್ಪಲತಿಕೇ ಚಂಡಿಕೇ
ಕಮನೀಯಾರುಣಾಂಶುಕೇ ಕರವಿಧೃತಶುಕೇ ಮಾಮವ variation ಮಾಮವ
ಜಗದಂಬಿಕೇ
ಅನುಪಲ್ಲವಿ
ಕಮಲಾಸನಾದಿಪೂಜಿತಕಮಲಪದೇ ಬಹುವರದೇ
ಕಮಲಾಲಯತೀರ್ಥವೈಭವೇ ಶಿವೇ ಕರುಣಾರ್ಣವೇ
ಚರಣಂ
ಸಕಲಲೋಕನಾಯಿಕೇ ಸಂಗೀತರಸಿಕೇ
ಸುಕವಿತ್ವಪ್ರದಾಯಿಕೇ ಸುಂದರಿ ಗತಮಾಯಿಕೇ
ವಿಕಳೇಬರಮುಕ್ತಿದಾನನಿಪುಣೇ ಅಘಹರಣೇ
ವಿಯದಾದಿಭೂತಕಿರಣೇ ವಿನೋದಚರಣೇ ಅರುಣೇ
ಮಧ್ಯಮಕಾಲಸಾಹಿತ್ಯಂ
ಸಕಳೇ ಗುರುಗುಹಕರಣೇ ಸದಾಶಿವಾಂತಃಕರಣೇ
ಅ-ಕ-ಚ-ಟ-ತ-ಪಾದಿವರ್ಣೇ ಅಖಂಡೈಕರಸಪೂರ್ಣೇ

..ಪ್ರಥಮಾವರಣಕೀರ್ತನಂ (ಪ್ರಥಮಾ ವಿಭಕ್ತಿ) ..
.. ಕಮಲಾಂಬಾ ಸಂರಕ್ಷತು ಮಾಂ ..

ರಾಗಂ ಆನಂದಭೈರವಿ - ತಿಶ್ರ ತ್ರಿಪುಟ ತಾಳಂ
ಪಲ್ಲವಿ
ಕಮಲಾಂಬಾ ಸಂರಕ್ಷತು ಮಾಂ ಹೃತ್-

ಕಮಲಾನಗರನಿವಾಸಿನೀ

ಕಮಲಾಂಬಾ ನವಾವರಣಂ ಕೀರ್ತನಾನಿ

ಅನುಪಲ್ಲವಿ
ಸುಮನಸಾರಾಧಿತಾಬ್ಜಮುಖೀ ಸುಂದರಮನಃಪ್ರಿಯಕರಸಖೀ
ಕಮಲಜಾನಂದಬೋಧಸುಖೀ ಕಾಂತಾತಾರಪಂಜರಶುಕೀ
ಚರಣಂ
ತ್ರಿಪುರಾದಿಚಕ್ರೇಶ್ವರೀ ಅಣಿಮಾದಿಸಿದ್ಧೀಶ್ವರೀ ನಿತ್ಯಕಾಮೇಶ್ವರೀ ಕ್ಷಿ-
ತಿಪುರತ್ರೈಲೋಕ್ಯಮೋಹನಚಕ್ರವರ್ತಿನೀ ಪ್ರಕಟಯೋಗಿನೀ ಸುರ-

ರಿಪುಮಹಿಷಾಸುರಾದಿಮರ್ದಿನೀ ನಿಗಮಪುರಾಣಾದಿಸಂವೇದಿನೀ
ಮಧ್ಯಮಕಾಲಸಾಹಿತ್ಯಂ
ತ್ರಿಪುರೇಶೀ ಗುರುಗುಹಜನನೀ ತ್ರಿಪುರಭಂಜನರಂಜನೀ ಮಧು-
ರಿಪುಸಹೋದರೀ ತಲೋದರೀ ತ್ರಿಪುರಸುಂದರೀ ಮಹೇಶ್ವರೀ

..ದ್ವಿತೀಯಾವರಣ ಕೀರ್ತನಂ (ದ್ವಿತೀಯಾ ವಿಭಕ್ತಿ) ..
.. ಕಮಲಾಂಬಾಂ ಭಜರೇ ..

ರಾಗಂ ಕಲ್ಯಾಣಿ - ಆದಿ ತಾಳಂ
ಪಲ್ಲವಿ
ಕಮಲಾಂಬಾಂ ಭಜರೇ ರೇ ಮಾನಸ
ಕಲ್ಪಿತಮಾಯಾಕಾರ್ಯಂ ತ್ಯಜ ರೇ
ಅನುಪಲ್ಲವಿ
ಕಮಲಾವಾಣೀಸೇವಿತಪಾರ್ಶ್ವಾಂ ಕಂಬುಜಯಗ್ರೀವಾಂ ನತದೇವಾಂ variation

ನತದೇಹಾಂ
ಮಧ್ಯಮಕಾಲಸಾಹಿತ್ಯಂ
ಕಮಲಾಪುರಸದನಾಂ ಮೃದುಗದನಾಂ ಕಮನೀಯರದನಾಂ ಕಮಲವದನಾಂ
ಚರಣಂ
ಸರ್ವಾಶಾಪರಿಪೂರಕಚಕ್ರಸ್ವಾಮಿನೀಂ ಪರಮಶಿವಕಾಮಿನೀಂ
ದುರ್ವಾಸಾರ್ಚಿತ ಗುಪ್ತಯೋಗಿನೀಂ ದುಃಖಧ್ವಂಸಿನೀಂ ಹಂಸಿನೀಂ
ನಿರ್ವಾಣನಿಜಸುಖಪ್ರದಾಯಿನೀಂ ನಿತ್ಯ ಕಲ್ಯಾಣೀಂ ಕಾತ್ಯಾಯನೀಂ
ಶರ್ವಾಣೀಂ ಮಧುಪವಿಜಯವೇಣೀಂ ಸದ್ಗುರುಗುಹಜನನೀಂ ನಿರಂಜನೀಂ
ಮಧ್ಯಮಕಾಲಸಾಹಿತ್ಯಂ
ಗರ್ವಿತಭಂಡಾಸುರಭಂಜನೀಂ ಕಾಮಾಕರ್ಷಿಣ್ಯಾದಿರಂಜನೀಂ
ನಿರ್ವಿಶೇಷಚೈತನ್ಯರೂಪಿಣೀಂ ಉರ್ವೀತತ್ವಾದಿಸ್ವರೂಪಿಣೀಂ

.. ತೃತೀಯಾವರಣಕೀರ್ತನಂ (ತೃತೀಯಾ ವಿಭಕ್ತಿ) ..
.. ಶ್ರೀ ಕಮಲಾಂಬಿಕಯಾ ..

ರಾಗಂ ಶಂಕರಾಭರಣಂ - ರೂಪಕ ತಾಳಂ
ಪಲ್ಲವಿ
ಶ್ರೀಕಮಲಾಂಬಿಕಯಾ ಕಟಾಕ್ಷಿತೋಽಹಂ
ಸಚ್ಚಿದಾನಂದಪರಿಪೂರ್ಣಬ್ರಹ್ಮಾಸ್ಮಿ
ಅನುಪಲ್ಲವಿ
ಪಾಕಶಾಸನಾದಿಸಕಲದೇವತಾಸೇವಿತಯಾ
ಪಂಕಜಾಸನಾದಿಪಂಚಕೃತ್ಯಕೃತ್ ಭಾವಿತಯಾ
ಮಧ್ಯಮಕಾಲಸಾಹಿತ್ಯಂ
ಶೋಕಹರಚತುರಪದಯಾ ಮೂಕಮುಖ್ಯವಾಕ್ಪ್ರದಯಾ
ಕೋಕನದವಿಜಯಪದಯಾ ಗುರುಗುಹತತ್ತ್ರೈಪದಯಾ
ಚರಣಂ
ಅನಂಗಕುಸುಮಾದ್ಯಯಷ್ಟಶಕ್ತ್ಯಾಕಾರಯಾ
ಅರುಣವರ್ಣಸಂಕ್ಷೋಭಣಚಕ್ರಾಕಾರಯಾ variation ಚಕ್ರಾಗಾರಯಾ
ಅನಂತಕೋಟ್ಯಂಡನಾಯಕಶಂಕರನಾಯಿಕಯಾ
ಅಷ್ಟವರ್ಗಾತ್ಮಕಗುಪ್ತತರಯಾ ವರಯಾ
ಮಧ್ಯಮಕಾಲಸಾಹಿತ್ಯಂ
ಅನಂಗಾದ್ಯುಪಾಸಿತಯಾ ಅಷ್ಟದಳಾಬ್ಜಸ್ಥಿತಯಾ
ಧನುರ್ಬಾಣಧರಕರಯಾ ದಯಾಸುಧಾಸಾಗರಯಾ

..ಚತುರ್ಥಾವರಣಕೀರ್ತನಂ (ಚತುರ್ಥೀ ವಿಭಕ್ತಿ) ..
.. ಕಮಲಾಂಬಿಕಾಯೈ ..
ರಾಗಂ ಕಾಂಭೋಜಿ -ಅಟ ತಾಳಂ
ಪಲ್ಲವಿ
ಕಮಲಾಂಬಿಕಾಯೈ ಕನಕಾಂಶುಕಾಯೈ
ಕರ್ಪೂರವೀಟಿಕಾಯೈ ನಮಸ್ತೇ ನಮಸ್ತೇ
ಅನುಪಲ್ಲವಿ
ಕಮಲಾಕಾಂತಾನುಜಾಯೈ ಕಾಮೇಶ್ವರ್ಯೈ ಅಜಾಯೈ
ಹಿಮಗಿರಿತನುಜಾಯೈ ಹ್ರೀಂಕಾರಪೂಜ್ಯಾಯೈ
ಮಧ್ಯಮಕಾಲಸಾಹಿತ್ಯಂ

ಕಮಲಾನಗರವಿಹಾರಿಣ್ಯೈ ಖಲಸಮೂಹಸಂಹಾರಿಣ್ಯೈ
ಕಮನೀಯರತ್ನಹಾರಿಣ್ಯೈ ಕಲಿಕಲ್ಮಷಪರಿಹಾರಿಣ್ಯೈ
ಚರಣಂ
ಸಕಲಸೌಭಾಗ್ಯದಾಯಕಾಂಭೋಜಚರಣಾಯೈ
ಸಂಕ್ಷೋಭಿಣ್ಯಾದಿಶಕ್ತಿಯುತಚತುರ್ಥಾವರಣಾಯೈ
ಪ್ರಕಟಚತುರ್ದಶಭುವನಭರಣಾಯೈ
ಪ್ರಬಲಗುರುಗುಹಸಂಪ್ರದಾಯಾಂತಃಕರಣಾಯೈ
ಅಕಳಂಕರೂಪವರ್ಣಾಯೈ ಅಪರ್ಣಾಯೈ ಸುಪರ್ಣಾಯೈ
ಸುಕರಧೃತಚಾಪಬಾಣಾಯೈ ಶೋಭನಕರಮನುಕೋಣಾಯೈ
ಮಧ್ಯಮಕಾಲಸಾಹಿತ್ಯಂ
ಸಕುಂಕುಮಾದಿಲೇಪನಾಯೈ ಚರಾಚರಾದಿಕಲ್ಪನಾಯೈ
ಚಿಕುರವಿಜಿನೀಲಘನಾಯೈ ಚಿದಾನಂದಪೂರ್ಣಘನಾಯೈ

..ಪಂಚಮಾವರಣಕೀರ್ತನಂ (ಪಂಚಮೀ ವಿಭಕ್ತಿ) ..
.. ಶ್ರೀ ಕಮಲಾಂಬಿಕಾಯಾಃ ಪರಂ ..

ರಾಗಂ ಭೈರವಿ - ಝಂಪ ತಾಳಂ
ಪಲ್ಲವಿ
ಶ್ರೀಕಮಲಾಂಬಿಕಾಯಾಃ ಪರಂ ನಹಿ ರೇ ರೇ ಚಿತ್ತ variation ಕಮಲಾಂಬಾಯಾಃ
ಕ್ಷಿತ್ಯಾದಿಶಿವಾಂತತತ್ವಸ್ವರೂಪಿಣ್ಯಾಃ
ಅನುಪಲ್ಲವಿ
ಶ್ರೀಕಂಠವಿಷ್ಣುವಿರಿಂಚಾದಿಜನಯಿತ್ರ್ಯಾಃ
ಶಿವಾತ್ಮಕವಿಶ್ವಕರ್ತ್ರ್ಯಾಃ ಕಾರಯಿತ್ರ್ಯಾಃ
ಮಧ್ಯಮಕಾಲಸಾಹಿತ್ಯಂ
ಶ್ರೀಕರಬಹಿರ್ದಶಾರಚಕ್ರಸ್ಥಿತ್ಯಾಃ
ಸೇವಿತಭೈರವೀಭಾರ್ಗವೀಭಾರತ್ಯಾಃ
ಚರಣಂ
ನಾದಮಯಸೂಕ್ಷ್ಮರೂಪಸರ್ವಸಿದ್ಧಿಪ್ರ -
ದಾದಿದಶಶಕ್ತ್ಯಾರಾಧಿತಮೂರ್ತೇಃ
ಶ್ರೋತ್ರಾದಿದಶಕರಣಾತ್ಮಕಕುಳಕೌಳಿ-

ಕಾದಿ ಬಹುವಿಧೋಪಾಸಿತ ಕೀರ್ತೇಃ ಅ-

ಭೇದನಿತ್ಯಶುದ್ಧಬುದ್ಧಮುಕ್ತಸಚ್ಚಿದಾ-

ನಂದಮಯಪರಮಾದ್ವೈತಸ್ಫೂರ್ತೇಃ variation ಸಚ್ಚಿದಾನಂದ ಪರಮಾದ್ವೈತ
ಆದಿಮಧ್ಯಾಂತರಹಿತಾಪ್ರಮೇಯಗುರುಗುಹ-

ಮೋದಿತಸರ್ವಾರ್ಥಸಾಧಕಪೂರ್ತೇಃ ಮೂ- variation ಸರ್ವಾರ್ಥಸಾಧಕಸ್ಫೂರ್ತೇಃ
ಮಧ್ಯಮ ಕಾಲ ಸಾಹಿತ್ಯಂ
ಲಾದಿನವಾಧಾರವ್ಯಾವೃತ್ತದಶಧ್ವನಿ -

ಭೇದಜ್ಞಯೋಗಿವೃಂದಸಂರಕ್ಷಣ್ಯಾಃ
ಅನಾದಿಮಾಯಾಽವಿದ್ಯಾಕಾರ್ಯಕಾರಣವಿನೋದ -

ಕರಣಪಟುತರಕಟಾಕ್ಷವೀಕ್ಷಣ್ಯಾಃ

..ಷಷ್ಟ್ಯಾವರಣ ಕೀರ್ತನಂ (ಷಷ್ಟೀ ವಿಭಕ್ತಿ) ..

.. ಕಮಲಾಂಬಿಕಾಯಾಸ್ತವ ..

ರಾಗಂ ಪುನ್ನಾಗವರಾಳಿ - ರೂಪಕ ತಾಳಂ
ಪಲ್ಲವಿ
ಕಮಲಾಂಬಿಕಾಯಾಸ್ತವ ಭಕ್ತೋಽಹಂ ಶ-
ಙ್ಕರ್ಯಾಃ ಶ್ರೀಕರ್ಯಾಃ ಸಂಗೀತರಸಿಕಾಯಾಃ ಶ್ರೀ
ಅನುಪಲ್ಲವಿ
ಸುಮಶರೇಕ್ಷುಕೋದಂಡಪಾಶಾಂಕುಶಪಾಣ್ಯಾಃ ಅ-

ತಿಮಧುರತರವಾಣ್ಯಾಃ ಶರ್ವಾಣ್ಯಾಃ ಕಲ್ಯಾಣ್ಯಾಃ
ಮಧ್ಯಮಕಾಲಸಾಹಿತ್ಯಂ
ರಮಣೀಯಪುನ್ನಾಗವರಾಳಿವಿಜಿತವೇಣ್ಯಾಃ ಶ್ರೀ
ಚರಣಂ
ದಶಕಲಾತ್ಮಕವಹ್ನಿಸ್ವರೂಪಪ್ರಕಾಶಾಂತ-
ರ್ದಶಾರಸರ್ವರಕ್ಷಾಕರಚಕ್ರೇಶ್ವರ್ಯಾಃ ತ್ರಿ-
ದಶಾದಿನುತ ಕ-ಚ-ವರ್ಗದ್ವಯಮಯಸರ್ವಜ್ಞಾದಿ ತ್ರಿ-
ದಶಶಕ್ತಿಸಮೇತಮಾಲಿನೀಚಕ್ರೇಶ್ವರ್ಯಾಃ ತ್ರಿ-
ದಶವಿಂಶದ್ವರ್ಣಗರ್ಭಿಣೀಕುಂಡಲಿನ್ಯಾಃ
ದಶಮುದ್ರಾಸಮಾರಾಧಿತಕೌಳಿನ್ಯಾಃ
ಮಧ್ಯಮಕಾಲಸಾಹಿತ್ಯಂ
ದಶರಥಾದಿನುತಗುರುಗುಹಜನಕಶಿವಬೋಧಿನ್ಯಾಃ
ದಶಕರಣವೃತ್ತಿಮರೀಚಿನಿಗರ್ಭಯೋಗಿನ್ಯಾಃ ಶ್ರೀ

..ಸಪ್ತಮಾವರಣಕೀರ್ತನಂ (ಸಪ್ತಮೀ ವಿಭಕ್ತಿ) ..
.. ಶ್ರೀಕಮಲಾಂಬಿಕಾಯಾಂ ..

ರಾಗಂ ಸಹಾನಾ - ತ್ರಿಪುಟ ತಾಳಂ
ಪಲ್ಲವಿ
ಶ್ರೀಕಮಲಾಂಬಿಕಾಯಾಂ ಭಕ್ತಿಂ ಕರೋಮಿ
ಶ್ರಿತಕಲ್ಪವಾಟಿಕಾಯಾಂ ಚಂಡಿಕಾಯಾಂ ಜಗದಂಬಿಕಾಯಾಂ
ಅನುಪಲ್ಲವಿ
ರಾಕಾಚಂದ್ರವದನಾಯಾಂ ರಾಜೀವನಯನಾಯಾಂ
ಪಾಕಾರಿನುಚರಣಾಯಾಂ ಆಕಾಶಾದಿಕಿರಣಾಯಾಂ
ಮಧ್ಯಮಕಾಲಸಾಹಿತ್ಯಂ
ಹ್ರೀಂಕಾರವಿಪಿನಹರಿಣ್ಯಾಂ ಹ್ರೀಂಕಾರಸುಶರೀರಿಣ್ಯಾಂ
ಹ್ರೀಂಕಾರತರುಮಂಜರ್ಯಾಂ ಹ್ರೀಂಕಾರೇಶ್ವರ್ಯಾಂ ಗೌರ್ಯಾಂ
ಚರಣಂ
ಶರೀರತ್ರಯವಿಲಕ್ಷಣ ಸುಖತರಸ್ವಾತ್ಮಾನುಭೋಗಿನ್ಯಾಂ
ವಿರಿಂಚಿ ಹರೀಶಾನಹರಿಹಯವೇದಿತ ರಹಸ್ಯಯೋಗಿನ್ಯಾಂ
ಪರಾದಿವಾಗ್ದೇವತಾರೂಪವಶಿನ್ಯಾದಿವಿಭಾಗಿನ್ಯಾಂ
ಚರಾತ್ಮಕಸರ್ವರೋಗಹರನಿರಾಮಯರಾಜಯೋಗಿನ್ಯಾಂ
ಮಧ್ಯಮಕಾಲಸಾಹಿತ್ಯಂ
ಕರಧೃತವೀಣಾವಾದಿನ್ಯಾಂ ಕಮಲಾನಗರವಿನೋದಿನ್ಯಾಂ
ಸುರನರಮುನಿಜನಮೋದಿನ್ಯಾಂ ಗುರುಗುಹವರಪ್ರಸಾದಿನ್ಯಾಂ

..ಅಷ್ಟಮಾವರಣಕೀರ್ತನಂ (ಸಂಬೋಧನಾವಿಭಕ್ತಿ) ..
.. ಶ್ರೀಕಮಲಾಂಬಿಕೇಽವಾವ ..

ರಾಗಂ ಘಂಟಾ - ಆದಿ ತಾಳಂ
ಪಲ್ಲವಿ
ಶ್ರೀಕಮಲಾಂಬಿಕೇ ಅವಾವ
ಶಿವೇ ಕರಧೃತಶುಕಶಾರಿಕೇ
ಅನುಪಲ್ಲವಿ
ಲೋಕಪಾಲಿನಿ ಕಪಾಲಿನಿ ಶೂಲಿನಿ
ಲೋಕಜನನಿ ಭಗಮಾಲಿನಿ ಸಕೃದಾ-
ಮಧ್ಯಮಕಾಲಸಾಹಿತ್ಯಂ

ಲೋಕಯಮಾಂ ಸರ್ವಸಿದ್ಧಿಪ್ರದಾಯಿಕೇ
ತ್ರಿಪುರಾಂಬಿಕೇ ಬಾಲಾಂಬಿಕೇ
ಚರಣಂ
ಸಂತಪ್ತಹೇಮಸನ್ನಿಭದೇಹೇ ಸದಾಽಖಂಡೈಕರಸಪ್ರವಾಹೇ
ಸಂತಾಪಹರತ್ರಿಕೋಣಗೇಹೇ ಸಕಾಮೇಶ್ವರಿಶಕ್ತಿಸಮೂಹೇ variation ಸಕಾಮೇಶ್ವರಿಸಕ್ತಿಸಮೂಹೇ
ಸಂತತಂ ಮುಕ್ತಿಘಂಟಾಮಣಿ ಘೋಷಾಯಮಾನಕವಾಟದ್ವಾರೇ ಅ-

ನಂತಗುರುಗುಹವಿದಿತೇ ಕರಾಂಗುಲಿನಖೋದಯವಿಷ್ಣುದಶಾವತಾರೇ
ಮಧ್ಯಮಕಾಲಸಾಹಿತ್ಯಂ
ಅಂತಃಕರಣೇಕ್ಷುಕಾರ್ಮುಕಶಬ್ದಾದಿಪಂಚತನ್ಮಾತ್ರವಿಶಿಖಾ-
ಽತ್ಯಂತರಾಗಪಾಶದ್ವೇಷಾಂಕುಶಧರಕರೇಽತಿರಹಸ್ಯಯೋಗಿನೀಪರೇ

..ನವಮಾವರಣ ಕೀರ್ತನಂ ..

.. ಶ್ರೀ ಕಮಲಾಂಬಾ ಜಯತಿ ..

ರಾಗಂ ಆಹಿರಿ - ರೂಪಕ ತಾಳಂ
ಪಲ್ಲವಿ
ಶ್ರೀಕಮಲಾಂಬಾ ಜಯತಿ ಅಂಬಾ
ಶ್ರೀಕಮಲಾಂಬಾ ಜಯತಿ ಜಗದಂಬಾ
ಶ್ರೀಕಮಲಾಂಬಾ ಜಯತಿ ಶೃಂಗಾರರಸಕದಂಬಾ ಮದಂಬಾ
ಶ್ರೀ ಕಮಲಾಂಬಾ ಜಯತಿ ಚಿದ್ಬಿಂಬಪ್ರತಿಬಿಂಬೇಂದುಬಿಂಬಾ
ಶ್ರೀ ಕಮಲಾಂಬಾ ಜಯತಿ
ಮಧ್ಯಮಕಾಲಸಾಹಿತ್ಯಂ
ಶ್ರೀಪುರಬಿಂದುಮಧ್ಯಸ್ಥಚಿಂತಾಮಣಿಮಂದಿರಸ್ಥ -
ಶಿವಾಕಾರಮಂಚಸ್ಥಿತ ಶಿವಕಾಮೇಶಾಂಕಸ್ಥಾ
ಅನುಪಲ್ಲವಿ
ಸೂಕರಾನನಾದ್ಯರ್ಚಿತಮಹಾತ್ರಿಪುರಸುಂದರೀಂ ರಾಜರಾಜೇಶ್ವರೀಂ
ಶ್ರೀಕರ ಸರ್ವಾನಂದಮಯಚಕ್ರವಾಸಿನೀಂ ಸುವಾಸಿನೀಂ ಚಿಂತಯೇಽಹಂ ದಿ-

ಮಧ್ಯಮಕಾಲಸಾಹಿತ್ಯಂ
ವಾಕರಶೀತಕಿರಣಪಾವಕಾದಿವಿಕಾಸಕರಯಾ
ಭೀಕರತಾಪತ್ರಯಾದಿಭೇದನಧುರೀಣತರಯಾ
ಪಾಕರಿಪುಪ್ರಮುಖಾದಿಪ್ರಾರ್ಥಿತಸುಕಳೇಬರಯಾ
ಪ್ರಾಕಟ್ಯಪರಾಪರಯಾಪಾಲಿತೋದಯಾಕರಯಾ variation ಪಾಲಿತೋದಯಾಕರಯಾ
ಪ್ರಾಕಟ್ಯಪರಾಪರಯಾ

ಚರಣಂ
ಶ್ರೀಮಾತ್ರೇ ನಮಸ್ತೇ ಚಿನ್ಮಾತ್ರೇ ಸೇವಿತರಮಾಹರಿಖಾ variation ರಮಾಹರೀಶದಿವಿಧಾತ್ರೇ
ವಾಮಾದಿಶಕ್ತಿಪೂಜಿತಪರದೇವತಾಯಾಃ ಸಕಲಂ ಜಾತಂ
ಕಾಮಾದಿದ್ವಾದಶಭಿರುಪಾಸಿತಕಾದಿ-ಹಾದಿ-ಸಾದಿಮಂತ್ರರೂಪಿಣ್ಯಾಃ
ಪ್ರೇಮಾಸ್ಪದಶಿವಗುರುಗುಹಜನನ್ಯಾಂ ಪ್ರೀತಿಯುಕ್ತಮಚ್ಚಿತ್ತಂ ವಿಲಯತು
ಮಧ್ಯಮಕಾಲಸಾಹಿತ್ಯಂ
ಬ್ರಹ್ಮಮಯಪ್ರಕಾಶಿನೀ ನಾಮರೂಪವಿಮರ್ಶಿನೀ
ಕಾಮಕಲಾಪ್ರದರ್ಶಿನೀ ಸಾಮರಸ್ಯ ನಿದರ್ಶಿನೀ

..ನವಾವರಣಮಂಗಳಕೀರ್ತನಂ ..

.. ಶ್ರೀ ಕಮಲಾಂಬಿಕೇ ..

ರಾಗಂ ಶ್ರೀ - ಖಂಡ ಜಾತಿ ಏಕ ತಾಳಂ
ಪಲ್ಲವಿ
ಶ್ರೀಕಮಲಾಂಬಿಕೇ ಶಿವೇ ಪಾಹಿ ಮಾಂ ಲಳಿತೇ
ಶ್ರೀಪತಿವಿನುತೇ ಸಿತಾಸಿತೇ ಶಿವಸಹಿತೇ
ಸಮಷ್ಟಿ ಚರಣಂ
ರಾಕಾಚಂದ್ರಮುಖಿ ರಕ್ಷಿತಕೋಳಮುಖಿ
ರಮಾವಾಣೀಸಖಿ ರಾಜಯೋಗಸುಖಿ
ಮಧ್ಯಮಕಾಲಸಾಹಿತ್ಯಂ
ಶಾಕಂಭರಿ ಶಾತೋದರಿ ಚಂದ್ರಕಲಾಧರಿ
ಶಂಕರಿ ಶಂಕರಗುರುಗುಹಭಕ್ತವಶಂಕರಿ
ಏಕಾಕ್ಷರಿ ಭುವನೇಶ್ವರಿ ಈಶ ಪ್ರಿಯಕರಿ
ಶ್ರೀಕರಿ ಸುಖಕರಿ ಶ್ರೀಮಹಾತ್ರಿಪುರ ಸುಂದರಿ
See other file with commentary and detail word to word

translation of these kRitis.

